Сабақтың тақырыбы: Үйлесімді дамыған тұлғаның – болашағы жарқын!
Сабақтың мақсаты: оқушылардың бойында өзін-өзі тәрбиелеу дағдысын қалыптасытру.

Сабақтың міндеті: 

- оқушылардың өзін-өзі түсіну, өзін-өзі тану мүмкіндіктерін дамыту;

- өзін-өзі тәрбиелеудің мәнін түсіндіру;

- өзін-өзі тәрбиелеудің өзіндік тәсілдерін  үйрету.
Сабақтың барысы:

І. Ұйымдастыру бөлімі:

Тренинг: «Дәстүрлі емес амандасу»

Мақсаты: дәстүрлі емес түрде сәлемдесу арқылы топта жағымды ахуал тудыру.
Нұсқау: Біз күнделікті қалыптасқан талаптарға тәуелдіміз. Олар әрине өмірде көмектеседі, алайда олар кейде қызықты бола бермейді. Кәне, олай болса бүгін сол қалыптасқан ережені сәл бұзып, қызықты, дәстүрлі емес амандасу тәсілін пайдаланып көрелік. мысалы:

- алақанымыздың сыртымен;

- аяқтың ішкі жағымен;

- тіземен;

- иықпен;

- басымызбен.

Жаттығу. Бүгінгі сабағымызды бастамас бұрын мен сіздердің көңіл күйлеріңізді білу мақсатында келесі жаттығуды ұсынамын. 

«Кім бүгін.....» жаттығуы бойынша сіздер шеңберге тұрып, менің нұсқауым бойынша әрекет етуге тырысыңыздар.

Нұсқау: 

· Кім бүгін сабаққа кешікпей келді сол оқушылар ортаға бір қадам басып шығып, орындарымен алмасып тұрсын.

· Кім бүгін таңертең ұйқысы қанып, сергек оянды ....

· Кімнің  бүгін көңіл күйі көтеріңкі .......

· Кімнің  бүгін ұйқысы қанбай қалды......

· Кім бүгінгі сабаққа жақсы дайындықпен келді.........

жақсы олай болса орнымызға отырып, бүгінгі сабағымызды бастайық.

ІІ. Негізгі бөлім.
Тренинг: «Үш есім»

Мақсаты: өзіндік рефлексияны дамыта отырып, өзін топқа таныстыру.
Нұсқау: Әрбір оқушы  өзінің жақын туыстарының, жолдастарының, барлық таныстарының  жиі айтатын өз есімінің үш түрін  жазуы керек. Соның ішінде өзіне ерекше ұнайтын есімді берілген қағазға жазып, төсбелгі ретінде тағып алады.
Өзіңмен - өзің түскен күрес ең қиын күрес
Өзіңді - өзің жеңген жеңіс – ең ұлы жеңіс

Ф.Логау

Тәрбие мақсаты педагогикалық үрдіс пен қоғам қажеттілігіне қарай өзгеріп отырады. Қоғам мүшелерінің бәрінде ортақ, бірегей мінез-құлық, қасиет болмайды. адамдар тұлға ретінде өзіндік жеке ерекшеліктерімен дүниеге келмейді. Әрбір адам жеке адам ретінде қалыптастырылып, тәрбиеленуі оның өзіндік іс-әрекеттеріне де тікелей байланысты. Ол үшін әр адам өзін үнемі тәрбиелеп отыруы тиіс. Осы тұрғыда өзін-өзі тәрбиелеу дегеніміз – адамның өзінің теріс қылықтарын жойып, жағымды қасиеттерін жетілдіруге байланысты саналы, мақсатты іс-әрекеті.

Көптеген жағдайларда адамдар тәрбиесі қоғаммен, ортамен ұйлеспей жатады. Мұндай жағдайда әрбір жеке адам өзін-өзі тәрбиелеумен саналы түрде айналысуы тиіс. Өзін-өзі тәрбиелеудің кең қолданылатын тәсілдері болып өзіне - өзі баға беру, өзін-өзі бақылау, өзін-өзі құптау, өзін-өзі түзету және т.б саналады.

Өзіңнің бойыңдағы кемшіліктерді кейбір ұнамсыз мінез бітістерін жою үшін әр адам өзімен жұмыс жасай білуі керек. Бүгінгі сабағымызда біз өзін-өзі тәрбиелеудің негізгі тәсілдері туралы ақпарат ала отырып, олардың  сабақта қолданамыз. 

     1. Өзін-өзі бақылау – адамның өз іс-әрекетін, психикалық процестері мен көңіл-күйлерін түсінуі, бағалауы және реттеуі. Бұл тәсіл адамдарға айналадағылармен  сабырлы қарым-қатынаста болу іскерліктерін, басқа адамдардың кемшіліктеріне, әлсіз жақтарына, қателіктеріне шыдамды болуды үйретеді. Аталған тәсіл көмегіменадам шиеленіскен жағдайларды реттеп, ұстамдылыққа, күрделі жағдайларда байсалдылық, сабырлылық сақтауға үйренеді. 

1- слайд бойынша жағдайды талдап, өз пікірлерін айту.

Сұрақтар: 

1. Екі адамның арасында болған кикілжің орын алмас үшін адамдарға қандай қасиеттер керек?

2. Сіз осы жағдайда не істер едіңіз?

3. Осы екі адамның арасында қарым-қатынас әрі қарай жалғаса ма?

2- слайд бойынша егер адамдар аталған қасиеттерді игеретін болса оқиға  былайша жалғасын табар еді.
2. Өзін-өзі бағалаудың негізін жеке адамның өзі қабылдаған құндылықтар жүйесі, тұлғаның жеке маңыздылықтар жүйесі құрайды. Өзін-өзі бағалау адамның өзін басқа адамдармен салыстыру арқылы қалыптасады. тұтас педагогикалық процестегі қатынастар жүйесіне енгеннен бастап бала өзіне, «Неге мен осындаймын?», «басқалар мені қалай қабылдайды?», «Мен қандай адаммын?» деген сауалдарды қоюы арқылы зерттеуіне болады. Осы ақпаратты ісжүзінде қолданып көрелік.

Тренинг: «Агрессивті, сенімсіз және сенімді адам»
Мақсаты: Әр түрлі жағдайларда адекватты жауап қайтара білуді, қажетті ролдік  дағдылардын қалыптастыру.
Нұсқау:  әр топтан бір оқушы шығып, үш түрлі карточкаларды таңдап алады. Берілген жағдаяттарды осы карточкада жазылған көзқарастар тұрғысынан сахналау.

 Карточка-1: Агрессивті.. 
Карточка-2.  Сенімсіз.

Карточка-3. Сенімді

Жағдаяттар:

1. Сіз кинотеарда отырсыз. Сіздің артыңызда отырған адамдар, өзара әңгімелесіп, сізге кедергі келтіріп отыр. Сіздің жауабыңыз

2. Мұғалім сіздің шаш үлгіңіз оқушы кейпіне сай емес дейді. Сіздің жауабыңыз

3. Сізге сабақ үстінде парталас көршіңіз сұрақтар қойып, сізге сабақ тыңдауға кедергі келтіруде. Сіздің жауабыңыз

Талқылау:

- Сіз осы жағдайлардың қайсысында адам жетістікке жете алады деп ойлайсыз?

- Өзіңізге  осы жағдайлардың қайсысы көбірек тән?

4. Өзін-өзі түзету адамға өз мінез-құлқындағы кемшіліктерін және басқа адамдарға деген қарым-қатынасын өзгертуге мүмкіндік береді. Өзін-өзі түзету адамның өзіне сын тұрғысынан қарауына байланысты болады.


Ендеше сіздердің де өздеріңізге деген сыни көзқарастарыңыз арқылы өзіңізді тәрбиелеуге деген алғашқы  қадамдарыңызды байқау үшін келесі тренингіне шақырамын.

Тренинг: «Сурет - жоба»

Мақсаты: оқушылардың өзіне шынайы көзқараспен қарай  отырып, өз бойындағы кемшіліктерді түзетуге деген ұмтылысын  қалыптастыру.
Нұсқау: Бұл тренингтің ережесі бойынша сіздер парақты екі  бағанға бөліп, «Қазіргі мен» және  «Болашақтағы мен» атты екі сурет саласыз. Сонымен қоса суреттегі өз сұлбаңызға бойыңыздағы барлық қасиеттерді бейнелейсіз.

 Талқылау: 

- Сізге осы салған суреттеріңіздің қайсысы көбірек ұнады?

- Болашақта өзіңіз ойлағандай адам болу үшін өзіңізбен қандай жұмыстар жасайсыз?


Бүгінгі сабағымызды қорытындылай келе  алдағы уақытта бүгінгі сабақтан алған білімдеріңізді пайдалана отырып, өзіңіздің тәрбиелейтін кемшіліктеріңіз бар деп тапсаңыздар, өзіңізді тәрбиелеуді қолға алыңыз. Сол жолда сізге көмектесетін мына  «Сенің сиқырлы бестігің» деп аталатын көмекші құралды тарту етемін.

Қорытынды:  
«Жылулық» тренингі.

Мақсаты:  оқушылардың бойында жағымды әсер тудыру, бір-біріне деген жылулық сезімін қалыптастыру.
Нұсқау: майшамды бір-бірімізге шеңбер бойымен ұсына отырып, өзіміздің бір-бірімізге деген жылы лебізімізді білдіреміз. 

Ашық сабақ
Тақырыбы: 
«Үйлесімді дамыған тұлғаның            болашағы жарқын»

                                                                                     Дайындаған:   психолог  
                                                                                     Муктарова Айдана Сайлаубекқызы

Орал қаласы 

Карточка-1: Агрессивті.. 
Карточка-2.  Сенімсіз.

Карточка-3. Сенімді

